MINUTI  

KAMRA TAD-DEPUTATI

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 8

It-Tnejn, 11 ta' Ġunju, 2001.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-7.20 p.m. 

L-Onor. Lawrence Gonzi, Viċi Prim Ministru u Ministru għall-Politika Soċjali u President tal-Kumitat, ippreseda.

MINUTI

Il-Minuti tal-Laqgħa Nru. 7 li saret fis-6 ta’ Ġunju, 2000, ġew konfermati.

PREŻENTI

L-Onor. Josef Bonnici, Ministru għas-Servizzi Ekonomiċi (sostitut), l-Onor. Leo Brincat, l-Onor. Charles Mangion u l-Onor. Carmelo Mifsud Bonnici kienu preżenti.

L-Onor. Francis Zammit Dimech (Ministru għall-Ambjent) u l-Onor. Joe Mizzi kienu preżenti bħala membri bla vot skond subartiklu 3 (6) ta' l-Att dwar it-Trasferiment ta’ Artijiet tal-Gvern (Kap. 268 tal-Liġijiet ta' Malta) kif emendat f'Att Nru. XIV ta' l-1999.

RIŻOLUZZJONI DWAR ENFITWESI TA’ ART, BINI U DRITT TA’ IRMIĠĠ F’PINTO WHARF FIL-PORT IL-KBIR LIL VISET P.L.C. 

Kopja ta' l-imsemmija riżoluzzjoni u d-dokumenti konnessi magħha kienu ġew ċirkolati lill-Membri tal-Kumitat.

Iċ-Chairman informa lill-Kumitat li kien irċeva tliet ittri, waħda mingħand il-Prim Ministru fejn fiha ġie nominat l-Onor. Francis Zammit Dimech bħala membru fuq il-Kumitat skond subartiklu 3 (6) ta' l-Att dwar it-Trasferiment ta' Artijiet tal-Gvern; l-oħra mingħand il-Kap ta' l-Oppożizzjoni fejn fiha ġie nominat l-Onor. Joe Mizzi skond l-istess subartiklu; u l-oħra mingħand l-Onor. Mario Galea tgħid li l-Onor. Josef Bonnici kien se jissostitwixxi lill-Onor. John Dalli għal din il-laqgħa. 

Fuq proposta taċ-Chairman il-Kumitat qabel li jimxi fuq il-proċedura li ntużat fid-diskussjoni dwar il-proġett ta’ Manoel Island u Tigne`, ċioe` li l-Ministru Zammit Dimech jesebixxi l-pjanti, isiru domandi in ġenerali mill-Membri  tal-Kumitat u jekk ikun hemm il-bżonn jitilgħu x-xhieda, imbagħad il-kuntratt kollu jiġi diskuss artiklu artiklu. Fl-aħħar tad-diskussjoni terġa' titqiegħed il-mistoqsija fuq il-kuntratt kollu.

Il-Kumitat qabel li jżomm laqgħat fit-tali ġranet u ħinijiet: 

1. It-Tlieta, 12 ta’ Ġunju, fis-7:00p.m

2. It-Tnejn, 18 ta’ Ġunju, fis-7:30p.m

3. It-Tlieta, 19 ta’ Ġunju, fis-7:00p.m; u 

4. L-Erbgħa, 20 ta’ Ġunju, fis-7:00p.m.

Il-Ministru Zammit Dimech informa lill-Kumitat li l-mira tiegħu kienet li fil-laqgħa li jmiss iqassam Document D – Articles of Association li hemm riferenza għalihom fid-dokumenti diġa` sottomessi.

L-Onor. Charles Mangion talab li tiġi sottomessa dokumentazzjoni li turi d-differenzi bejn id-development brief oriġinali u l-kuntratt li għandu quddiemu l-Kumitat għad-diskussjoni u anke informazzjoni dwar ix-shareholding fil-consortium Viset p.l.c.

L-Onor. Carmelo Mifsud Bonnici  talab li l-Kumitat jingħata stima ta’ l-ispiża li hemm maħsuba biex isir ir-restawr ippjanat fil-proġett.

L-Onor. Joe Mizzi talab għal informazzjoni dwar kif se jkunu effettwati l-interessi tal-ħaddiema tal-port in konnessjoni ma’ area li fiha hemm ippjanat li jsir parkeġġ.

Il-Ministru Zammit Dimech qal li se jissottometti l-informazzjoni kollha mitluba fil-laqgħa li jmiss tal-Kumitat.

Fuq proposta tal-Ministru Zammit Dimech il-Kumitat qabel li n-nies tekniċi u professjonali jkunu jistgħu jispjegaw b’mod dettaljat il-pjanti esebiti.

Fit-8.20 p.m. il-Kumitat aġġorna għal nhar it-Tlieta, 12 ta’ Ġunju, 2001 b’din l-aġenda:

1. Minuti; u

2.  Riżoluzzjoni dwar enfitwesi ta’ Art, Bini u dritt ta’ Irmiġġ f’Pinto Wharf fil-Port il-      Kbir lil Viset p.l.c. – Kont. 

